
ozor iqtisodiyotida uy xo‘jaliklarining muhim funktsiyalaridan biri bu oilaviy 
tadbirkorlikni tashkil etish bo‘lib hisoblanadi. “Oilaviy tadbirkorlik – bu oilaviy 
kapitaldan samarali foydalanib, foyda olishga yo‘naltirilgan tashabbusli mustaqil 

faoliyatdir. Oilaviy kapital bu erda oila a’zolarining jismoniy, ijtimoiy, moliyaviy va intellektual 
kapitallari sifatida namoyon etilgan”.1 Oilaviy tadbirkorlikni keng miqyosda rivojlanishiga turtki 
bergan muhim omil bu iqtisodiyotdagi tarkibiy o‘zgarishlar natijasida xizmat ko‘rsatish sohasini 
(savdo, umumiy ovqatlanish, dam olish va x.k.) keskin o‘sishi bo‘lib hisoblanadi. Bunda kichik 
oilaiy tadbirkorlik korxonalari nisbatan samarali va maqsadga muvofiq faoliyat olib boradi. Oilaviy 
tadbirkorlikning muhim xususiyatlaridan biri, bu uning foydani maksimallashtirishga intilmasligi, 
balki uning asosiy maqsadi uy xo‘jaligining (oilaning) daromadga, bandlikka va o‘zining 
imkoniyatlarini o‘zi ro‘yobga chiqarishga bo‘lgan  ehtiyojini qondirish talab- laridan kelib chiqadi.  

Oilaviy tadbirkorlik faoliyatining muvaffaqiyati, birinchidan, oilaning moddiy resurslariga, 
ikkinchidan, uning a’zolarining tadbirkor-lik qobiliyatiga  tanlangan faoliyat yo‘nalishiga, uning  
ob’ektiga hamda demografik tavsiflariga, oila a’zolarining soniga, jinsiga,  yoshi, sog‘lig‘i-ning 
holatiga bog‘liq. Uy xo‘jaliklari ushbu funktsiyalarini davlat va nodavlat tashkilotlarining  xizmat 
ko‘rsatish tizimi sohalari orqali yo‘lga qo‘yadi. So‘nggi yillarda oilaviy tadbirkorlikni rivojlantirish, 
aholi bandligini ta’minlash, yoshlar va xotin-qizlar tashabbuslarini keng miqyosda moliyaviy 
qo‘llab-quvvatlash borasida bir qator chora-tadbirlar amalga oshirilmoqda. Oilaviy tadbirkorlikni 
rivojlantirish, yoshlar va xotin-qizlarni daromadli mehnat bilan band qilishga yo‘naltirilgan 
dasturlar  («Har bir oila — tadbirkor» dasturi, Fermer, dehqon xo‘jaliklari va tomorqa er egalarini 
qo‘llab-quvvatlash dasturi, Hunarmandchilikni rivojlantirish dasturi, Bandlikka ko‘maklashish 
dasturi, Xotin-qizlar tadbirkorligini qo‘llab-quvvatlash dasturi, Yoshlar tadbirkorligini qo‘llab-
quvvatlash dasturi)doirasida so‘nggi 3 yil davomida 600 mingdan ziyod aholi va tadbirkorlik 
sub’ektlariga 15 trillion so‘mdan ortiq miqdorda imtiyozli kreditlar ajratilgan2. 

Hozirgi sharoitda oilaviy biznesni tashkil etishning asosiy sabablari sifatida quyidagi asosiy 
jihatlarni ko‘rsatish mumkin: oila a’zolarining faoliyat yuritayotgan korxonadagi ish o‘rnini 
yo‘qotishi natijasida u o‘z oila a’zolari bilan birgalikda tadbirkorlik faoliyatini yo‘lga qo‘yishi; oila 
boshlig‘ining o‘z ishini ochishi va unga oila a’zolarini   ham jalb etishi; oila a’zolarining o‘zaro 
hamkorligi va sheriklikdagi shartnoma asosida tashkil etilishi. Ularning barchasi oilaviy biznesning 
tashkil etilish holati va darajasiga turlicha ta’sir ko‘rsatadi.3 

2022-2026 yillarga mo‘ljallangan yangi O‘zbekistonning Taraqqiyot strategiyasida xususiy 
mulk huquqi va kafolatlarini ishonchli himoya qilishni ta’minlash, xususiy tadbirkorlik va kichik 
biznes rivoji yo‘lidagi barcha to‘siq va cheklovlarni bartaraf etish, unga to‘liq erkinlik berish, “Agar 
xalq boy bo‘lsa, davlat ham boy va kuchli bo‘ladi”4 degan tamoyilni amalga oshirish borasidagi 
tadbirlarga alohida e’tibor qaratilgan. Statistik ma’lumotlar tahlili shuni ko‘rsatadiki, O‘zbekiston 
Respublikasi yalpi ichki mahsulotining (YaIM) yillik o‘sishi 2005 yilda 7,0; 2010 yilda 8,5; 2013 

                                                            
1 Berkinov B.B. Uy xo‘jaligi iqtisodiyoti. (O‘quv qo‘llanma). -T.: “Fan va texnologiya”, 2014, -B.61  
2 O‘zbekiston Respublikasi Prezidentining 2021 yil 27 martdagi PQ-5041-son qarori 
3 Yuldashev D.T. Oilaviy tadbirkorlikni rivojlantirishning iqtisodiy mexanizmini takomillashtirish. Iqtisodiyot fanlari 
bo‘yicha falsafa doktori (PhD) ilmiy darajasini olish uchun yozilgan dissertatsiya  avtoreferati.– Toshkent. 2019. 
4 Sh.Mirziyoyev 2016 yilning 14 dekabr kuni Oliy Majlis palatalarining qo’shma majlisidagi nutqi. 
O‘zbekiston Respublikasi Prezidentining  “Oilaviy tadbirkorlikni rivojlantirish dasturlarini qo’llab-quvvatlash bo’yicha 
qo’shimcha chora-tadbirlar to’g’risida” gi Qarori, PQ-18-son 2023 yil 25 yanvar. 

yilda 8,0;  foizga 2018 yilda 5,1; 2019 yilda 5,6; 2022 yilda 5,7  foiz va 2023 yilda   5,6 foizga teng 
bo‘ldi.  

2023 yilda yalpi ichki mahsulot – 6,0 foiz, sanoat mahsulotlari – 6,0 foiz, qurilish ishlari – 
6,4 foiz, qishloq xo‘jaligi mahsulotlari – 4,1 foizga, xizmatlar –6,8 foiz, eksport– 15,9 foiz, chakana 
savdo aylanmasi – 12,3 foiz o‘sish sur’atlari ta’minlandi1.  Umuman olganda, 2005-2023 yillar 
davomida O‘zbekistonda real YaIM hajmi  3,4 martadan ko‘proqqa oshdi. Bunday ijobiy 
o‘zgarishlarda respublika uy xo‘jaligi sektorining ham o‘ziga xos o‘rni bor. O‘zbekiston 
Respublikasida 2010 yilda 5389,1 mingta; 2012 yilda 5885,4 mingta 2019 yilda 6520,4 mingta uy 
xo‘jaliklari mavjud bo‘lib, ular soni 2010 yilga solishtirganda 20,9 foizga oshgan. Statistik 
ma’lumotlarga qaraganda respublikada 6,2 milliondan ortiq uy xo‘jaliklari, 4,2 mln.dan ortiq 
dehqon xo‘jaliklari mavjud.2 

Uy xo‘jaliklarining oilaviy tadbirkorlik shakllari qadimdan (shaxsiy tomorqa xo‘jaligidagi 
faoliyati) va ular tomondan amalga oshirilgan turli xil xizmat turlari bo‘lib hisoblanadi. O‘zbekiston 
Respublikasini mustaqillik yillarida ijtimoiy yo‘naltirilgan bozor iqtisodiyotiga o‘tish sharoitida 
amalga oshirilgan iqtisodiy islohotlar natijasida bu jarayon yanada tez suratlar bilan o‘sdi.  
Respublikamizda uzoq yillar mobaynida oilaviy biznes va tadbirkorlik bilan aholi asosan norasmiy, 
ya’ni rasman oilaviy korxonalar tashkil etmasdan shug‘ullanib kelgan. Endilikda O‘zbekiston 
Respublikasining “Oilaviy tadbirkorlik to‘g‘risida”gi qonuni qabul qilingandan keyin oilaviy 
korxona tashkil etish orqali oilaviy tadbirkorlik bilan rasman shug‘ullanish imkoniyatlari tug‘ildi3.   

Har bir oilaning tadbirkorlik bilan shug‘ullanishi va barqaror daromad manbaiga ega 
bo‘lishi uchun shart-sharoitlar yaratish maqsadida O‘zbekiston Respublikasi Prezidenti tomonidan 
2012 yil 26 aprelda “Oilaviy tadbirkorlik to‘g‘risida”gi qonuni qabul qilindi. O‘zbekiston 
Respublikasining “Oilaviy tadbirkorlik to‘g‘risida”gi qonunining 3-moddasida Oilaviy tadbirkorlik 
oila a’zolari tomonidan tavakkal qilib va o‘z mulkiy javobgarligi ostida daromad (foyda) olish 
maqsadida amalga oshiriladigan tashabbuskorlik faoliyatidir. Oilaviy tadbirkorlik o‘z 
ishtirokchilarining ixtiyoriyligiga asoslanadi. Oilaviy tadbirkorlik yuridik shaxs tashkil etgan yoki 
tashkil etmagan holda amalga oshirilishi mumkin. Yuridik shaxs tashkil etgan holda amalga 
oshiriladigan oilaviy tadbirkorlikning tashkiliy-huquqiy shakli oilaviy korxonadir. Yuridik shaxs 
tashkil etmagan holda oilaviy tadbirkorlik qonun hujjatlarida belgilangan tartibda amalga 
oshiriladi”4-deb ta’rif berilgan. 

O‘zbekiston Respublikasi Prezidentining 2016 yilning 5 oktyabrida O‘zbekiston 
Respublikasi Prezidentining “Tadbirkorlik faoliyatining jadal rivojlanishini ta’minlashga, xususiy 
mulkni har tomonlama himoya qilishga va ishbilarmonlik muhitini sifat jihatdan yaxshilashga doir 
qo‘shimcha chora–tadbirlar to‘g‘risida”gi5 Farmoni va O‘zbekiston Respublikasi Prezidentining 
2017 yil 1- fevraldagi  PQ-2750 sonli  qarori e’lon qilindi. Farmon qoidalarini amalda ro‘yobga 
chiqarish maqsadida tadbirkorlik faoliyatini jadal rivojlantirish, xususiy mulkchilikni har 
tomonlama himoya qilish va ishbilarmonlik muhitini sifat jihatdan yaxshilash borasida beshta eng 
ustuvor soha bo‘yicha 42 ta aniq chora-tadbir amalga oshirilishini nazarda tutuvchi Kompleks 
chora-tadbirlar dasturi tasdiqlandi. Prezidentimiz tashabbusi bilan 2018 yildan boshlab barcha 
tadbirkorlik sub’ektlarining moliyaviy-xo‘jalik faoliyatini tekshirish ikki yilga to‘xtatildi. 

O‘zbekiston Respublikasi Prezidentining   2018 yil 7 iyundagi «Har bir oila-tadbirkor» 
dasturini amalga oshirish to‘g‘risida PQ-3777 son Qarori6 respublikamiz uy xo‘jaliklarini iqtisodiy 
faolligini oshirishning huquqiy, iqtisodiy-moliyaviy asoslarini belgilab beruvchi muhim me’yoriy 
hujjat bo‘lib hisoblanadi. Dastur doirasida oilaviy tadbirkorlikni rivojlantirish uchun  –eng kam ish 
haqining 150 barobarigacha, ro‘yxatga olingan kichik biznes sub’ektlari uchun –1000 
                                                            
1 2023-yilda asosiy iqtisodiy ko‘rsatkichlar bo‘yicha tahliliy axborotnoma. Toshkent 2024y. 
2 O‘zbekiston Respublikasi Davlat Statistika qo‘mitasi ma’lumotlari   
3 Abulkasimov H.P., Qulmatov A.A. O‘zbekistonda kichik biznes sohasida oilaviy tadbirkorlik-ning o‘rni va uni 
rivojlantirish yo‘llari. //Monografiya. -T.: “Universitet”, 2015. ISBN –Б.54. 
4 O‘zbekiston Respublikasining ― “Oilaviy tadbirkorlik to‘g’risida”gi qonuni, 2012 yil 26 aprel. 3-modda 
5 O‘zbekiston Respublikasi Prezidentining 2016 yil 5 oktyabridagi PF-4848 sonli  Farmoni, http://www.lex.uz 
6 ‘zbekiston Respublikasi Prezidentining 2018 yil 7 iyundagi «Har bir oila-tadbirkor» dasturini amalga oshirish 
to‘g’risida PQ-3777 sonli  qarori. 

barobarigacha va tadbirkorlik sub’ektlarining investitsion loyihalarini kreditlash uchun –1000 
barobardan oshiqroq miqdorda imtiyozli kreditlar ajratildi.  

Shuningdek, 2023 yilda Oilaviy tadbirkorlikni rivojlantirish dasturlari («Har bir oila — 
tadbirkor» dasturi, Fermer, dehqon xo‘jaliklari va tomorqa er egalarini qo‘llab-quvvatlash dasturi, 
Hunarmandchilikni rivojlantirish dasturi,  Bandlikka ko‘maklashish dasturi, Xotin-qizlar 
tadbirkorligini qo‘llab-quvvatlash dasturi, Yoshlar tadbirkorligini qo‘llab-quvvatlash dasturi) 
doirasida loyihalarni moliyalashtirish uchun Tiklanish va taraqqiyot jamg‘armasidan «Agrobank» 
ATB, «Mikrokreditbank» ATB va AT Xalq bankiga alohida tasdiqlanadigan taqsimotga asosan 300 
million AQSh dollari ekvivalentidagi mablag‘lar 3 yillik imtiyozli davr bilan 7 yil muddatga 10 foiz 
stavkada ajratilishi belgilandi1.  

Mamlakatni modernizatsiyalash va iqtisodiyotni yanada erkinlashtirish bo‘yicha olib 
borilgan islohotlar natijasida ro‘yxatga olingan oilaviy tadbirkorlik shakli bo‘lgan yuridik shaxslar 
soni (fermer va dehqon xo‘jaliklarini hisobga olmagan holda) 2018 yilda 48,9 mingtadan ortiq 
kichik korxona va mikrofirmalar (fermer va dehqon xo‘jaliklarisiz) tashkil qilindi, bu o‘tgan yilning 
shu davriga nisbatan 28,2 % ko‘p demakdir.  
         Tadqiqot davrida  statistik ma’lumotlar asosida tahlillar shuni ko‘rsatmoqdaki, so‘nggi uch 
yilda barcha sohada yangi turdagi kichik korxona va mikrofirmalar tashkil etilmoqda. Jumladan, 
so‘nggi 3 yilda eng ko‘p savdo sohasining ixtisoslashgan do‘konlarda boshqa tovarlar chakana 
savdosi yo‘nalishida 29728 ta yangi kichik korxona va mikrofirma tashkil etilgan bo‘lib, bu esa 
savdo sohasida oxirgi 3 yilda tashkil etilgan korxonalarning 27,5 % ini tashkil etmoqda. Bundan 
tashqari so‘nggi yillarda xizmatlar sohasini rivojlantirish borasida olib borilayotgan  islohotlar 
hamda kichik tadbirkorlik sub’ektlariga berilayotgan imkoniyat va preferentsiyalar natijasida, 
xizmatlar sohasining ovqatlanishni tashkil etish, avtomobil transporti xizmatlari va ta’lim 
yo‘nalishlarida ham ko‘plab kichik korxona va mikrofirmalar ochilayotganligini ko‘rishimiz 
mumkin. Shuningdek, sanoat sohasida so‘nggi yillarda asosan qandolatchilik mahsulotlarini ishlab 
chiqarish, trikotaj mahsulotlarini ishlab chiqarish, mebel ishlab chiqarish, deraza hamda eshik 
romlarini ishlab chiqarish keng yo‘lga qo‘yilgan bo‘lsa, qurilish sohasida esa ko‘proq yangi kichik 
korxona va mikrofirmalar, turar joylarni qurilishi, qurilish loyihalash ishlari hamda boshqa 
toifalarga kiritilmagan qurilish montaj yo‘nalishlarida ko‘proq tashkil etilmoqda. 

alqaro shartnomalar majburiy xususiyat kasb etuvchi xalqaro hujjat sifatida xalqaro 
munosabatlarni tartibga soluvchi eng muhim vositalardan biridir. Xalqaro huquq 
doktrinasida shartnomalar davlatlar o‘rtasida, davlatlar va xalqaro tashkilotlar o‘rtasida 

yoki xalqaro tashkilotlar o‘rtasida tuzilishi mumkin2. 
Shu nuqtai nazardan shuni ta’kidlash kerakki, Xalqaro shartnomalar huquqi to‘g‘risidagi 

1969-yilgi Vena Konvensiyasining (bundan buyon matnda - Konvensiya deb yuritiladi)3 
muqaddimasi4 shartnomalarga xalqaro tartibni ta’minlashda shartnomalarning egallab turgan 
                                                            
1 O‘zbekiston Respublikasi Prezidentining  “Oilaviy tadbirkorlikni rivojlantirish dasturlarini qo‘llab-quvvatlash 
bo‘yicha qo‘shimcha chora-tadbirlar to‘g’risida” gi Qarori, PQ-18-son 2023 yil 25 yanvar. 
2 Malgosia Fitzmaurice International law, ed. M.D. Evans, Oxford, 2004. – P. 177. 
3Qarang: https://treaties.un.org/pages/ViewDetailsIII.aspx? src=TREATY&mtdsg _no=XXIII-
1&chapter=23&Temp=mtdsg3&clang=_en. 
4 Qarang: https://lex.uz/docs/2646414 

